
Abstract. This article examines the typology and classification of neologisms in modern German. Their structural,
semantic, and stylistic features are examined, including individual, occasional, and potential neologisms. Particular
attention is paid to word formation patterns and their functional and stylistic use.

Annotatsiya. Mazkur maqola zamonaviy nemis tilidagi neologizmlarning tiplari va tasnifi masalasini o‘rganishga
bag‘ishlangan. Unda neologizmlarning shakl, mazmun va uslubiy xususiyatlari, individual va okkazional birliklar,
shuningdek, leksik innovatsiyalar tahlil gilinadi. Soz yasash modellari va ularning uslubiy-chegaralangan
go‘llanilishi ham yoritilgan.

Kirish. Til doimiy ravishda rivojlanib, o'z lug‘at tarkibini yangilab boradi. Bu jarayonda
tilga yangi so‘z - neologizmlar kirib keladi. Zamonaviy nemis tilida neologizmlar shakl, mazmun
va uslubiy jihatdan turlicha bo‘lib, ular tilning lug‘at tarkibini boyitadi va yangi tushunchalarni
ifodalashga xizmat qiladi. Shuningdek, neologizmlar tilning stilistik imkoniyatlarini
kengaytirish, ifoda vositalarini boyitish vazifasini ham bajaradi. Mazkur maqolada zamonaviy
nemis tilidagi neologizmlarning tipologiyasi va tasnifi, ularning yasalish modellari hamda
uslubiy jihatdan chegaralangan holda qo‘llanishi tahlil gilinadi.

Adabiyotlar tahlili va metodologiya. Hozirgi nemis tili lug‘at tarkibini o‘rganish
masalasiga bag‘ishlangan maxsus tadqiqotlarda neologizmlarning turli xil xususiyatlari qayd
etilgan. Shakl va mazmun birligiga asoslanib va ularning munosabatlarini hisobga olgan holda,
M.D.Stepanova va L.I.Chernisheva neologizmlarning quyidagi asosiy turlarini ajratadi:

1. Tilda mavjud mahsuldor modellar asosida yasalgan, ham shakli, ham mazmuniga
ko‘ra yangi neologizmlar, masalan: Lok-Aktiv, Qualitdtsbrigade, Selbstkritik (bu so‘zning stilistik

sinonimi Blauhemden bo‘lib, semantik motivatsiyasi yoshlar tashkiloti a’zolari ko‘k rangli
ko‘ylak kiyganligiga asoslanadi); Schmelzsoll, volkseigen, monden va h.k.

2. Ma'nosi yangi (eski ma’nodan keskin farq qiluvchi), lekin shakli eski bo‘lgan
neologizmlar, masalan, Pate - boshliq va Pate - cho’qintirgan ota (yangi ma’nosida Pate -
boshliq aslida allagachon omonim), Engpass - dara va Engpass - tor joy, (muassasa, korxona va
boshqalarda).

3. Shaklan yangi, biroq:

a) ma’nosiga ko‘ra eski, masalan: Telefon o‘rniga Fernsprecher (XIX asr oxiri va XX asr
boshlaridagi neologizm), Funk - Radio va b.;

b) ma’no ottenkasiga ko‘ra yangi, masalan: die Adligen o‘rniga Herrenschweine
(T.Mannning individual neologizmi); starten - anfangen va shu k. [6; 54-56-b]

Birinchi va ikkinchi guruh neologizmlarini eng mahsuldor deb hisoblash mumkin.
Nemischa so‘zlar o‘rnini bosuvchi uchinchi guruh neologizmlari, odatda ekspressiv-majoziy
xususiyatga ega, xorijiy so‘zlar o‘rnini bosuvchi mazkur guruh neologizmlari ekspressivlik
nuqtai nazaridan neytraldir, ammo ularning qo‘llanishida ham ma’lum funksional-stilistik
cheklov mavjud.

M.D. Stepanova va V. Fleischer ichki yasama neologizmlarning ikkita asosiy turini
farqglaydi:

1) -er, -in, -e, -ung suffiksli ichki yasama neologizmlar;

2) mini-, mikro-, meta-, mega -, super- prefiksli ichki yasama neologizmlar.

-er qo‘shimchasi hozirgi nemis tilida mahsuldor affiks hisoblanadi. U ot va fe’llardan
harakat bajaruvchilarini (nomina agentis) va harakat vositalarini yasash uchun ishlatiladi. -in
qgo‘shimchasi mos keladigan mujskoy roddagi shaxs nomlaridan jenskiy roddagi shaxs
nomlarini hosil qiladi va harakatlanuvchi deyiladi. -e qo‘shimchasi kasb-hunarni bildiruvchi
otlarni yasash uchun ishlatiladi. -ung affiksi fe’ldan yasalgan yangi jarayonlarning nomlarini
hosil qgiladi.

Ikkinchi guruh mega-, meta-, mikro-, mini-, super- prefikslari yordamida yasalgan yangi
nomlardan iborat. Mega- (yunoncha migas “katta”) va super- prefikslari leksik birlik (LB)
semantikasini kuchaytiradi va “eng yuqori”, “super” ma'nosida qo‘llanadi. Ular kuchaytiruvchi
prefikslar deb ataladi [5; 10-b]. Meta- prefiksi “orasida”, “o‘rtasida” degan ma’nolarda
ishlatiladi. Kichraytirish munosabatlarini ifodalash uchun 60-yillarning boshlarida nemis tili
tizimiga ingliz tilidan o‘zlashtirilgan mini- va kelib chiqishi yunoncha pukpog “kichik” so‘ziga
borib taqaladigan mikro- prefikslari qo‘llanadi. Yangi nomlar fan va texnologiya, axborot
texnologiyalari va telekommunikatsiya sohalariga mansub tushunchalarni ifodalaydi.

Muhokama. Biz yuqorida umumtil neologizmlari deb ataladigan, ya’ni ma’lum bir
davrda paydo bo‘lib, nemis tili lug‘at tarkibidan mustahkam o‘rin egallagan neologizmlar
haqgida so‘z yuritdik. Ulardan individual neologizmlarni, ya'ni alohida yozuvchilar, shoirlar,
publitsistlar tomonidan yaratilgan leksik birliklarni ajratish, farqlash kerak [8]. Individual
neologizmlar yasalish tabiatiga ko‘ra, ko‘pincha uchinchi (a) guruhga tegishli bo‘lib, uslubiy
betaraf so‘zlarning stilistik sinonimlari hisoblanadi. E.Weinertga tegishli “Gehirnprothese”
(Monokel) neologizmini misol tarigasida keltirish mumkin. Ular, ko‘pincha uslubiy betaraf
leksik ekvivalentlarga ega bo‘lmagan ma’nolarni obrazli shaklda ifodalaydi va fagat butun
boshli nutqiy kontekstda, vaziyatda toliq ochiladi, anglanadi, masalan, H.Haynening
“friihlingsgriine Petersiliensuppe”, H.Sudermanning “das Fremdlandertum”, “die Angst vor

dem Nicht-mehr-leben-Diirfen”; L.Frankning: “tranzelndentalgrauen” individual neologizmlari
bunga yaqqol misol bo‘la oladi. Yuqorida keltirilgan misollardan ko‘rinib turibdiki, yozuvchilar
tomonidan yaratilgan ayrim neologizmlar ma'nosi tushunarli, ba'zilarini esa kontekstdan
tashqarida tushunib bo‘lmaydi (masalan: trompetengelb, Totenkopfschwiegersohn va
boshqalar) [9]. Individual neologizmlarning aksariyati fagat qo‘llangan asarlari doirasidagina
saqlanib qoladi.

Neologizmlar (jumladan, individual neologizmlar ham) til tizimida mavjud bo‘lgan va o'z
tasdig‘ini topgan mahsuldor modellar bo‘yicha yaratiladi; ularni yasash, yaratish uchun nemis
tili lug‘at tarkibini taraqqiy ettirishning barcha usul va vositalaridan foydalaniladi.

Shuni ta’kidlash kerakki, nemis tili bir nechta so‘zdan turli xil variantlarda qo‘shma
so‘zlarni yasash uchun ulkan so‘z yasash imkoniyatiga ega tildir. Shu munosabat bilan, nutqiy
harakatlarda har kuni ko‘plab yangi qo‘shma so‘zlar yaratiladi, biroq ular hali neologizm
hisoblanmaydi va lug‘atlarda qayd etilmaydi, chunki ular muloqotdoshlarning bir vaqtning
o‘zidagi lisoniy ijodkorligi mahsulidir.

E.V.Rozenning ta’kidlashicha, yangi lug‘aviy birliklar, frazeologik birliklar, yangi
ma’'nolar va soz qo‘llashning yangi variantlarini leksik innovatsiyalar deb atash maqsadga
muvofiq, ayni paytda neologizmlarni esa lug‘at fondining “barqaror” uzual birliklari deb atash
mumkin [4; 174-b].

E.V.Rozen nemis tilidagi leksik innovatsiyalarni baholash va neologizmlarni
identifikatsiya qilish uchun quyidagi mezonlarga amal qilishni taklif giladi:

- gqayd etishlar sonining ko‘pligi;

- s0'z qayd etilgan manbalar yoki ular janrlarining turli xilligi;

- nominatsiyaning (nom berishning) erkinligi (so‘zni, ma’noni, frazeologik birlikni
nutqiy kontekst yordamisiz qo‘llash imkoniyati);

- lisoniy ong tomonidan leksik innovatsiyalarning o‘zlashtirilganligini ko‘rsatadigan har
xil turdagi so‘z yasovchi hosilalarning, (obrazli, metonimik, grammatik, ichki shaklning
bo‘linishi) qo‘llanilish imkoniyatlarining mavjudligi [4; 20-b].

Okkazionalizmlarni, aniqrog'i nutqily kommunikatsiyaning aniq bir vaziyatida
“tasodifan, vaziyat talabiga ko‘ra“ yaratiladigan so‘zlarni neologizmlardan farqlash kerak.
Tabiiyki, bunday sozlar til me’yorlariga zid keladi va mazkur tildagi so‘z yasashning odatiy
usullaridan chetga chiqadi. Okkasionalizmlar nutqda, ko‘pincha soz o'yini, hazil vositasi
sifatida namoyon bo‘ladi.

Potensial so‘zlar okkazializmlarga yaqin, lekin ular okkazializmlardan farqli o‘laroq,
ma’lum tilga xos so‘z yasash modellari asosida yasaladi [2; 68-b].

Okkasionalizmlar va potensial so‘zlar spontan so‘zlashuv nutqiga xos bo‘lib, so‘zlovchi
yo standart nomga ega bo‘lmagan narsani yoki oddiy narsaning nomini ifodalovchi so‘zni
darhol eslay olmaydigan hollarda yaratiladi.

Kundalik muloqot tiliga kasbiy sohalardan (masalan, telekommunikatsiya sohasidan)
kirib kelgan so‘zlar ham neologizm hisoblanmaydi, chunki bu so‘zlar mohiyatan yangi emas va
tegishli sohada allagachon qo‘llanishni boshlagan [2; 69-b].

Tilshunoslikda neologizmlarning turli xil tasniflari mavjud. Ulardan ba’zilarini ko‘rib
chigamiz.

Nemis olimlarining an’anaviy tasnifiga ko‘ra, neologizmlarning quyidagi turlari
ajratiladi:

1) lisoniy yoki umumiy (leksik) neologizmlar. Masalan, XX asrning ikkinchi yarmida
Germaniya Demokratik Respublikasi va Germaniya Federativ Respublikasida paydo bo‘lgan
neologizmlar: Jugendzug, Jugendfreund, Bundesrepublik, Bundesprdsident;

2) stilistik neologizmlar (individual, mualliflik neologizmlari, bir martalik yasalmalar).
Mualliflar tomonidan maxsus stilistik maqsadlarda qo‘llanadi.

R.Klappenbax va V.Staynits «Hozirgi nemis tili lug‘ati» (1969-1978) materiallaridan
foydalangan holda neologizmlarni tasniflaydi. Ushbu mualliflar neologizmlarning uch turini
ajratib ko‘rsatgan:

1) mutlaq neologizmlar (Neuworter). Bunday neologizmlar nemis tilida ilk bor qayd
etilgan, boshqa tillardan o‘zlashgan yoki maxsus yasalgan (Computer, Dederon, Cartoon,
Malimo) so‘zlardir;

2) yangi yasalmalar (Neupriagungen) - tilda mavjud bo‘lgan so‘z, asos va affikslardan
yangicha kombinatsiyalarda yasalgan so‘zlar yoki iboralar (Farbfernsehnetz, Fotomodell,
Hitparade, Sprachvermittlung);

3) semantik neologizmlar (Neubedeutungen) - yangi ma’nolarga ega bo‘lgan tilda
avvaldan mavjud leksik birliklar (Hexe - in der Technik als Aufzug fiir Baumaterialien; mixen /
Mixer - Techniker, der am Pult Musik oder Gerdausche mixt) [4; 142-143-b].

Ushbu tasnif mualliflari, shuningdek, “moda so‘zlari” (Modeworter) deb ataladigan
so‘zlarni ham leksik innovatsiyalar (yangilik elementiga ega bo‘lgan barcha til birliklari uchun
umumiy tushuncha) toifasiga kiritadilar. Bular ma’lum bir vaqtda modaga aylanib, urfga kirib,
keng qo‘llanib, mashhurlikka erishadigan so‘z va iboralardir (super, klasse, toll, kreativ, Job,
Team, Know-how). Moda so‘zlari quyidagi mezonlarga asosan tan olinadi:

- allagachon mavjud bo‘lgan denotatni ifodalaydigan bo‘lsa;

- ma’lum bir mafkuraga bog‘lanmagan va keng semantikaga ega bo‘lsa (bular, birinchi
navbatda ekspressiv va baholash xususiyatiga ega leksik birliklardir);

- yuqori chastotada qo‘llanishi bilan ajralib tursa;

- ijtimoiy daraja belgisining (marker) kommunikativ-pragmatik funksiyasini bajarsa;

- vaqtinchalik mashhurligi bilan ajralib tursa [1; 200-b].

D. Herberg va K. Heller ham nemis tilidagi neologizmlarni uch turga ajratadi: - yangi
leksemalar (yangi yasalmalar) (Neulexeme / Neubildungen);

- yangi formativlar (yangi ifodalar) (Neuformative / Neubezeichnungen);

- yangi sememalar (yangi ma’nolar) (Neusememe / Neubedeutungen).

Yangi leksemalar (yangi yasalmalar) yangi mazmun, yangi shakl, yangi ma’no va
formativga ega bo‘ladi. Ular obyektiv borliqdagi yangi hodisalarga ilk bor nom beradi. Yasalish
usuliga ko‘ra yangi leksemalar o‘zlashma, yangi yasalma (mavjud so‘z va affikslardan so‘z
yasash modellari bo‘yicha yasaladi) va mutlaq neologizm bo‘lishi mumkin.

Yangi ifodalar yangi formativ, allagachon o‘z ifodasiga ega bo‘lgan predmetlar uchun
tovush majmuasi bilan ajralib turadi, masalan: Raumpflegerin statt Reinemachefrau;
Sekunddrrohstoffe statt Altstoffe. Yangi ifodalar so‘zlarning sinonimik qatorlarini kengaytiradi.

Yangi sememalar tilda mavjud leksik birliklarda hosil bo‘ladigan yangi ma’nolardir
(Mauer - kurz fiir «Berliner Mauer», ein Symbol der Spaltung Deutschlands).

Neologizmlarning vazifasi faqat voqelikdagi yangi predmet va hodisalarni
ifodalashdangina iborat emas. Neologizmlar kop hollarda til egalari tomonidan ma’lum bir

guruhga mansublikni ta’kidlash, urf bo‘lgan tendensiyalarga rioya qilish yoki e’tiborni jalb
qilish uchun ham qo‘llanadi.

Neologizmlar, birinchi navbatda, reklama tilida auditoriyaga ta’sir qilish (pragmatik)
vazifasini bajaradi. Shu bilan birga, ta’sirni kuchaytirish uchun ular nemis tili grammatik
qoidalariga zid ravishda yasalishi ham mumkin, masalan: unkaputtbar, hier werden Sie geholfen.

Agar ifoda etilayotgan predmetga muayyan baho yoki nufuz berilishi kerak bo‘lsa,
neologizmlar nemis tilida ilgari mavjud bo‘lgan so‘zlarning o‘rnini egallashi mumkin. Misol
tarigasida Germaniyaning Deutsche Bahn aksiyanerlik jamiyatining til siyosatini keltirish
mumkin (Schaffner - Zugbegleiter; Schalter - Servicepoint, Counter).

Neologizmlar, shuningdek keng tarqalgan tashviqot (propaganda) vositasi hamdir
(Islamo-Faschismus, sozialbehinderte Jungmigranten) [7; 89-b].

Nemis leksikologiyasida neologizmlarning quyidagi tasniflarini eslatib o‘tish o‘rinli
bo‘ladi:

- yangi yasalma, ozlashma, yangi so‘z;

- yangi so‘z;

- yangi leksema/yangi so‘z, yangi semema/yangi ma’'no, yangi ifoda;

- yangi ma’'no/yangi semema;

- yangi so‘z / yangi yasalma / yangi ma’no.

Dou Xuefu tasnifi yangi leksikaning alohida kichik turlarini aniqlashni o'z ichiga oladi:
yangi o‘zlashmalar to‘gridan-to‘g'ri, xayoliy o‘zlashmalarga va gibrid (aralash) yangi
yasalmalarga, shu jumladan asosiy turlar - yangi yasalmalar va semantik innovatsiyalarga
bo‘linadi [3; 23-b].

Natijalar. Tilning lug‘at tarkibidagi o‘zgarishlar til taraqqiyotining katta qismini tashkil
qiladi. Leksik hodisalarni tizimli kuzatish va tahlil qilish, yangi so‘z va iboralarni qayd qilish
hozirgi nemis tilining taraqqiyotidagi asosiy tendensiyalarni aniqroq tushunishga katta hissa
go‘shishi mumkin.

Zamonaviy nemis tilidagi neologizmlarning tasniflarini o‘rganar ekanmiz,
M.D.Stepanova va L.I.Chernisheva taklif gilgan tasnifga qo‘shilamiz.

Yugqorida keltirilgan tasniflarni quyidagi umumlashtirishimiz mumkin:

1. Shakllanishiga ko‘ra:

a) yangi yasalma (Neubildung): mavjud til materiallaridan yangi so‘zlar yaratish
(masalan, go‘shimchalar, ko‘makchilar yordamida).

b) o’zlashma (Entlehnung): boshqa tillardan so‘z gabul qilish.

c) yangi so‘z (Wortneuschdpfung): mutlago yangi so‘z yaratish.

2. Qamroviga ko‘ra:

a) Yangi leksema/yangi so‘z (neues Wort): lug‘at tarkibiga yangi element qo‘shilishi.

b) yangi semema/yangi ma’no (neue Bedeutung/Semem): mavjud so‘zning yangi ma’no
kasb etishi.

c) yangi ifoda (neuer Ausdruck): yangi ibora yoki frazeologizm paydo bolishi.

Xulosa. Zamonaviy nemis tilidagi neologizmlar tilning doimiy rivojlanishi va ijtimoiy-
madaniy o‘zgarishlar natijasida yuzaga keladi. Ular shakl, mazmun va uslubiy jihatlari bo‘yicha
bir necha turlarga bo‘linib, tilni leksik va stilistik jihatdan boyitadi. Neologizmlar so‘z yasash
modellari yordamida yasaladi va til ichki funksiyalarni kengaytiradi. Shuningdek, ular nutgning
pragmatik ehtiyojlarini qondirishda muhim rol o‘ynaydi. Maqolada keltirilgan tipologiya va

tasniflar neologizmlarning murakkab tabiati va ularning zamonaviy nemis tilidagi o‘rni hagida
yanada to‘liq tasavvur beradi.

Tilning lug‘at tarkibidagi o‘zgarishlar, ya’ni neologizmlarning paydo bo‘lishi va keng

tarqalishi til taraqqiyotining muhim qismi bo‘lib, leksik hodisalarni muntazam kuzatish va tahlil
qilish, yangi so‘z va iboralarni o‘rganish, hozirgi nemis tilining rivojlanishidagi asosiy
yo‘nalishlarni yanada yaxshiroq tushunishga yordam beradi. Bu, o'z navbatida, tilning ijtimoiy,
madaniy va texnologik o‘zgarishlarga qanday munosabat bildirishini ko‘rsatadi.

